
drehetra.
Hamory ireo nama-
nay ao amin'ny GMA-
FI na Gasy Mahitsy
Fijery izahay, hana-
tanterahana hetsika
goavana amin'ny fo-
toana maha mety
azy.
Tiako ny Tanindra-
zako, tsy an'ny
orange fa an'ny Mala-
gasy rehetra, raha
marary ny malagasy
dia izaho koa marary.
Izahay handray fana-
pahan-kevitra faran'izay haingana hamory ireo na-
mana. 
Izay tsy manaiky izao zavatra izao dia miavaha fa tsy
asianay olana, izahay tsy manaiky tsy hangataka fo-
toana ela intsony.”

Ny Valosoa

Mikorontana etsy sy eroa

vokatry ny tsy fahaiza-

mitantan’ny mpitondra

Ny Valosoa sy fakafakaMpAnAkAnTO RAH-CkIky

Miala Rajoelina sy ntsay fa tsy mahay mitantana

N
anao fanambarana tamin’ny facebook ny mpa-
nakanto Rah-Ckiky, na Christian Zafimamy no
tena anarany, nilaza fa tsy mahay mitantana ny

fitondrana Andry Rajoelina sy Ntsay Christian, mano-
loana ny zava-misy amin’izao fotoana sy ny fahasahi-
ranam-bahoaka, noho izany dia tokony hiala izy ireo
hoy izy:
Araka ny fanambarany:”mangataka izahay ny hanaja-
nonana ny vidin'ny "carburant" amin'io vidiny teo aloha
io ,ihany. N'inon'inona fivoriana nataonareo, n'inon'ino-
na negociation na fifampiraharahana nataonareo dia
tsy zakanay malagasy io zavatra io, ary izahay dia hi-
troatra ka tsy hanaiky intsony manomboka eto. Aza
mieritreritra hoe izahay no vitsy kely, ianareo "orange"
ireo no  vitsy ary aza miseho mizesta any anaty Media
hoe rehefa misy ny fotoanan'ny fifidianana ka tsy
maintsy i Andry Rajoelina no ho tonga eo, dia fantaro
fa ianao no nampahantra anay, satria rehefa nampidi-
nina ny vidin-tsolika eran'izao tontolo izao, ianao tsy
nety nampidina, inona no antony?
Izao izy miakatra, manaiky ny fiakarany ianao, ka iza-
hay dia miala tsiny fa izahay dia vonona amin'ny zava-

Miha-mafana ny toe-draharaha eto amin’ny firenena

ankehitriny . Mikorontana etsy sy eroa vokatry  ny

tsy fahaiza-mitantana ataon’ity fitondràna Andry Ra-

joelina ity . Betsaka loatra ny lainga afafy tamin’ny

vahoaka Malagasy,  na  tamin’ny propagandy,  na

izao  efa mitondra izao, ka tsy  zakan’ny olona  int-

sony . Mihevitra angamba  ny  filoha  Andry Rajoe-

lina fa dondrona sy donto ny Malagasy, ka manaiky

izay teneniny  fa tsy hitroatra . Migrevy ny fiara fita-

terana vokatry  ny  fiakaran’ny vidin’ny solika  efa ho

44%, satria tsy  araka ny tokony  izy  araka  ny nam-

baran’ny  mpitatitra   sasany  ny  100 ariary nampia-

karana  ny saran-dalana . Ny kojakoja  ankoatry  ny

gasoil miakatra hatrany ary ireo hetra alaina

amin’ny  fiara . Ny resaka lavanila indray dia mitroa-

tra ny mpamboly lavanila satria tsy misy  mpaka  ny

entana na varoboba aza .  Miakatra  ny saran-da-

lana amin’ireo zotra nasiônaly sy rejiônaly,   izay tsy

takatry  ny fahefa-mividy  intsony , hany ka lasa ny

vahoaka samy vahoaka no miady vokatr’izany . Ny

PPN miakatra andro aman’alina  ,  fampanantenana

poak’aty  foana no iainan’ny vahoaka  hoe hatreto

ny farany  amin’ny vidin’entana ; nefa tsy arak’izay

akory . Mikorontana ny andavanandron’ny   mpo-

nina ankehitriny  , ny karama nampanantenaina fa

hiakatra  tsy mahavita inona akory . Re aza fa mbola

tsy nisy  ny didy fampiharana  ho an’ny  mpiasa  tsy

miankina, mbola tsy hita hatramin’izao, roa volana

taorian’ny fanambaràna nataon’ny filoha Rajoelina .

Izay ilay mpitondra  tsy  mitsinjo ny ho  avy, tsy mi-

tsinjo vahoaka, fa ny rendrarendra sy loko mirara-

draraka no mameno ny Tanàna.

Helisoa

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Domoina R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Christian Zafimamy, na 
Rah-Ckiky.

Distrikan’Antalaha

Tafajoro ny biraon’ny COMTIM Ambinanifaho- Lanjarivo- Ampohibe

Manetsika ny fototra iha-
ny koa amin’izao fotoana
ny mpitantana ny antoko
Tiako i Madagasikara
(TIM) any amin’ny dis-
trikan’Antalaha, faritra
Sava, mitarika izany any
an-toerana ny filohan’ny
Dis-TIM Zaravelo Joel sy
ny ekipany. Tafapetraka
ankehitriny ny biraon’ny
Comtim any amin’ny Kao-
minina Ambinanifaho, Lan-
jarivo ary Ampohibe, tany
amin’ireo toerana ireo na-
metraka izany ny Dis-TIM
Antalaha. Fotoana ihany
koa izany, nanaovan’izy
ireo fameloma-maso in-

dray ity antoko najoron’ny
filoha Marc Ravalomana-
na ity. Nisongadina nan-
dritra izany, fa vonona

ireo Com-TIM vao najoro
sy ny ekipany, sy ny Dis-
TIM Antalaha, amin’ny fia-
trehana ireo fifidianana ho

avy, indrindra ny amin’ny
hametrahana ny filoha
Marc Ravalomanana hi-
tantana indray ny fire-
nena. Toerana saro-dala-
na no nametrahana ireo
Com-TIM ireo, misy ny
fandehanana dia an-ton-
gotra hatramin’ny ora 6
tany amin’ny toerana sa-
sany, mampifandray azy
amin’ny lalampirenena:
RN 5A. Tany Lanjarivo dia
nisy ny fizarana ny nofon-
kena mitam-pihavanana
teo amin’ny birao sy ny
mpikatroka TIM tany an-
toerana.

Isambilo

Raharaham-pirenena tsy mandeha

Tsy afaka ny hangina intsony ny Hetsiky ny Mpitondra Fivavahana

Manoloana ny raharaham-
pirenena amin’izao fo-
toana, misy ny fanamba-
rana avy amin’ny HMF:
Hetsiky ny Mpitondra Fi-
vavahana, milaza fa tsy
afaka ny hangina intsony
izy ireo:
“Sambatra kosa ianao, ry
tany, raha tena kara-
zan'andriana no mpanja-
kanao, ary ny lehibenao
homana amin'izay fotoa-
na mety, mba hampaha-
tanjaka ny tenany, fa tsy
ny hampahamamo azy!”
(Mpitoriteny 10,17). 
” Natao ihany ny hangina
fa tsy afaka mangina ,
manoloana izato fahasa-
hiranan'ny mpiray tanin-
drazana amin'ny tena . Ny
tena fitiavan-tanindrazana
tokoa manko dia tsy fitia-
vana ny vovo-tanin'i Ma-
dagasikara akory, fa fitia-
vana ny mponina ao ami-
ny, amin'ny fitiavana ma-
rina ; tsy arahim-piarovan-
tseza na tombontsoa ma-
nokana . Tonga amin'ny
kihon-dalana azo nihodi-
virana tsara ny firenena
ankehitriny ary tsy mety
ny mangina, ka hiray volo
amin'izany tsy fahombia-
zana na tsy niniana natao
aza dia mariky ny tsy fa-
hatsinjovan-davitra eo

amin'ny fitantanana ny
fiainam-bahoaka. Raha
nidina hatrany amba-
nin'ny 10 dolara aza ny
barila ny solika dia tsy no-
jerena izany, fa navela
haka ny tombony rehetra
ireo mpandraharaha mom-
ba izany, sy izay mahazo
tombony avy amin'izany .
Tsy vao izao no nisy ny
"fiakarana mihoa-pam-
pana teo amin'ny vidiny
iraisam-pirenena, fa efa
nisy foana izany , raha tsy
hilaza afa-tsy ny taona
2006 isika, ka nahatafa-
katra azy efa ho 146 do-
lara, fa izay mitranga
ankehitriny dia manodi-
dina ny 100 dolara. Ma-
nampy trotraka ny eto
amintsika ny faharatsi-
an'ny lalana nefa ny taxe
momba ny solika nalaina
tamin'ny mpanjifa hatrany
hoe : hanamboarana na
hikojana ny lalana. Nan-
kaiza izany ankehitriny ?
Raha notakiana ny fidi-
nan'ny vidin'ny solika ta-
min'izany dia nilaza ny
fanjakana, fa mbola ana-
nan'ny mpandraharaha
trosa ny fanjakana ka ho
fifanalana amin'izany, no
tsy nampidinana azy ,
moa ny sandam-bolan-
tsika tsy ahafahana ma-

nao izany rahateo , hoy
izy ireo. Nandritry ny fo-
toana lava ihany anefa no
nisian'izany fidinana fa-
rany ambany izany,  fa tsy
afaka nisitraka izany ny
vahoaka Malagasy . An-
kehitriny , tafakatra eo
ambony kelin'ny 100 do-
lara ny vidiny ary dia mi-
laza indray isika, fa tsy
azo ihodivirana ny fiaka-
rany . Rehefa midina izy
izany dia tsy azo ampiha-
rina, fa rehefa miakatra
izy dia tsy azo ihodivirana
. Tsy vao izao ny fiheve-
rana ny vahoaka ho bado
ny fampitahana ny vidiny
any ivelany sy eto amint-
sika ; ny antony dia efa ni-
sitraka soamantsara ny
fidinan'ny vidin-tsolika ny
ankamaroan'ireny firene-
na ireny sady ambony ny
PIB any amin'izy ireo, ka
mifandanja tsara amin'ny
vidin'ny solika ny karama
farany ambany. Tsy main-
tsy nolazaina izany, sain-
gy tsy fotoanan'ny ifano-
mezan-tsiny izao, fa fo-
toanan'ny fahatsiarovan-
tena :
Ho an'ny Mpitondra : hi-
fampidinika amin'ny re-
hetra rehefa hita fa tsy
tafavoaka ny tena, na ha-
metra-pialana am-pitoni-

ana rehefa mahatsapa fa
efa mihoatra ny lohan'ny
tena ny olana samihafa ;
ny mampiavaka ny mpi-
tondra amin'ny vahoaka
manko dia olona natao
hamaha-olana izy, fa tsy
mpilaza na mpitaraina
olana .
Ho an'ny vahoaka : fo-
toana fandinihan-tena
izao fa tena mila mandi-
nika lalina rehefa taom-pi-
fidianana fa tsy matin-
kanin-kely, ka natakalo fa-
nomezana tsy nahavita
taona ny safidin'ny tena ,
fotoana fandinihan-tena
koa izao ary hieritreretana
ny ho avy tsy ho ela , fo-
toana hanenenana noho
ny tsy nanaovana ny adi-
dy tamin'ny fifidianana, ka
ny hafa no nanao izany
ho anao ; fotoana izao
hiovan'ny toe-tsaina hoe
"leo polittika "izahay ,
izany angaha hihinanan-
kanina . Ny politika tom-
poko dia mety hameno ny
vilaninao ary mety hi-
kaoka hatramin'ny fara
vodi-vilany aza . Samia
mandinika fa nomen'An-
driamanitra saina handi-
nika isika rehetra, ” hoy ny
fanambarana.

Nangonin’Isambilo

Fananganana biraon’ny COMTIM tany amina kaominina, 
any amin’ny distrikan’Antalaha.


